
“Chet tillari” kafedrasi o’qituvchisi 

 

Annotatsiya: Ushbu maqolada Pedagoglarning sifatli ta'lim berishi, o’z 

navbatida o'qituvchining kasbiy mahoratiga bog'liq. Maqolada ta'lim tarbiya 

jarayonida alohida o'rin tutgan hamda hozirgi zamon o'qituvchisi egallashi kerak 

bo'lgan kasbiy kompitentlik, pedagogning mahorati haqida to’xtalib o’tilgan. 

Kalit so’zlar: Pedagog, kompitentlik, kasbiy mahorat, autokompitentlik, 

ekstremal kasbiy kompitentlik. 

 

KIRISH. Bugungi kunda ta`lim-tarbiya tizimining umumiy maqsadi 

jamiyatimizga teng huquqli demokatik davlat talablariga javob bera oladigan 

mas`ulyatli barkamol yoshlarni  tabiyalab berishdan iboratdir. 

O’zbekiston Respublikasining “Ta’lim to’g’risida”gi Qonuni bugungi kunda 

pedagoglarning ta`lim berish samaradorligini oshirish va amalga oshirishi kerak 

bo’lgan bir qator talablar qo’ydi. Ular quyidagilarni tashkil etishi lozim: 

1. Dars berish mahorati 

2. Tarbiyalash mahorati 

3. O’quv-tarbiyaviy jarayonlarda insonparvarlik tamoyillariga yondashuvni 

ta`minlaydigan shaxsiy sifatlar 

4. Ta`lim oluvchilarning bilimlarini xolisona nazorat qilish va baholash 

mahorati 

Kasbiy faoliyat jarayonida zamonaviy o‘qituvchilarning pedagogik 

kompitentligini rivojlantirish orqali shaxs hayotiga hamda uning ijtimoiy 

rivojlanishiga ma`lum bir darajada ta`sir ko’rsatishi mumkin. Zamonaviy jamiyatda 

ta`lim-tarbiya tizimini rivojlantrishning bosh go‘yasi – shaxsning turli hil sohalarda 

maqsadli mustaqil faoliyati asosida uning intellektual va axloqiy- ma`naviy 

rivojlanishidir. Zamonaviy o’qituvchining kasbiy kompitentligini rivojlantirishdan 

avval ushbu tushunchaning asl mohiyatini, shundan so’ng esa uni takomillashtirish 

yo’llarini bilish lozim. 

Ilmiy adabiyotlarda kompitentsiya so’ziga quyidagicha ta`rif beriladi: 

  

Kompetentsiya (lotincha Competentio dan Competo-ga erishaman, uchrashaman, 

mos kelaman) - bu mutaxassisning ma'lum darajadagi kasbiy muammolarni hal 

qilishdagi shaxsiy bilish qobiliyatidir. Shuningdek, kompitentsiya deganda ma`lum bir 

tashkilot, kompaniya xodimlarining (yoki ayrim xodimlar guruhining) shaxsiy, kasbiy 

va hokazo fazilatlariga rasmiy ravishda tavsiflangan talablar tushuniladi. 

Kasbiy kompitentlik – mutaxasis tomonidan kasbiy faoliyatni oshirish uchun 

kerak bo‘lgan bilimlarning, ko’nikma va malakalarning egallanishi va ularni o’z 

faoliyati davomida munosib qo’llay olishidir. O’qituvchi albatta, alohida bilim 

ko’nikmalarni egallashi bilan birga, ma`lum bir mustaqil yo’nalish bo’yicha bilimlar 

va harakatlarni o’zlashtirilishini nazarda tutadi.Demak, kasbiy kompitentlik 

pedagogdan mutaxasislik bilimlarini boyitib borish, yangi axborotlarni kuzatib ularni 

qo’llay bilish,izlanuvchanlik va yangi bilimlarni qayta ishlab o’z faoliyatiga qo’llay 

olish mahoratini ham talab etadi. 

K. Angelovski o'qituvchining kasbiy kompetentsiyasi tuzilishini pedagogik 

mahorat orqali aniqlaydi 

Pedagogik mahorat bu yerda to'rt guruhga ajratiladi: 

1. Ta'limning ob'ektiv jarayoni mazmunini aniq pedagogik vazifalarga 

"tarjima qilish" qobiliyati: shaxs va jamoani o'rganish, shu asosda yangi bilim va 

dizaynni faol o'zlashtirishga tayyorligini aniqlash, jamoani rivojlantirish va alohida 

talabalar; ta'lim, tarbiya va rivojlantirish vazifalari kompleksini aniqlash, ularni 

konkretlashtirish va ustun vazifani belgilash. 

2. Mantiqan tugallangan pedagogik tizimni qurish va yo'lga qo'yish 

qobiliyati: o'quv vazifalarini kompleks rejalashtirish; uni tashkil etish shakllari, usullari 

va vositalarini asosli tanlash. 

3. Ta'limning tarkibiy qismlari va omillari o'rtasidagi munosabatlarni 

aniqlash va o'rnatish, ularni amalda qo'llash qobiliyati: zarur sharoitlarni yaratish 

(moddiy, axloqiy, psixologik, tashkiliy va boshqalar); talaba shaxsini faollashtirish, 

uning faoliyatini rivojlantirish; 

4. Pedagogik faoliyat natijalarini qayd etish va baholash qobiliyati: o'quv 

jarayoni va o'qituvchi faoliyati natijalarini introspektsiya qilish va tahlil qilish; 

dominant va bo'ysunuvchi vazifalarning yangi to'plamini belgilash. 

O’zbekistonda o’qitvchining kasbiy kompitentligi va uningo’ziga xos jihatlari 

tog’risida bir qator tadqiqot ishlari olib borilgan. B.Nazarova olib brogan tadqiqotlarga 

ko’ra kasbiy kompitentlik quyidagi tarkibiy asoslardan tashkil topadi: 

• Maxsus yoki kasbiy kompitentlik (kasbiy faoliyatni yuqori darajada tashkil 

etish). 

• Ijtimoiy kompitentlik ( kasbiy faoliyatni hamkorlikda tashkil etish, ijtimoiy 

mas`ullik). 

• Autokompitentlik (o’zini ijtimoiy-kasbiy rivojlantira olish). 

• Ekstremal kasbiy kompitentlik (kutilmagan vaziyatlarda ishlay olish). 

Yuqoridagi tadqiqot natijalarini umumlashtirib aytganda mutaxassis ta`lmni 

tashkil etish jarayonida yuqori darajada bilimga ega bo’lishi, o’zini ustida ishlab 

rivojlantira olishi va har qanday kutilmagan holatlarda ulardan chiqish yo’lini bilishi 

zarur ekan. 

Demak o‘qituvchi, shaxs va uning ijtimoiylashuv jarayonida muhim o’rin 

tutuvchi, murakkab inson qiyofasiga ega bo’lgan, kasbiy sifatlarni o’zida mujassam 

etgan, shaxsdir.Ijtimoiy hayotning barcha sohalarida erishilgan yutuqlaning zamirida 

o‘tiuvchi va uning mehnati yotadi. O’qituvchining ta`lim jarayoniga pedagogik, 

psixologik yondashuvi, bilimlarni puhta darajada o’zlashtirganligi, muloqot jarayonida 

o‘zini tuta bilish qobilyati va turli vaziyatlardan chiqa olish qobilyatiga ega bo’lishi 

kerak. 

Xulosa qilib shuni aytish mumkinki, har tomonlama yetuk intellektual 

rivojlangan, ijtimoiy sifatlar bilan tarbiyalangan, milliy va ma`naviy qadriyatlarga 

sadoqatli, yangicha fikrlaydigan, o’z shaxsiy va fuqarolik pozitsiyasiga ega, milliy 

mafkuraning barcha sifatlarini o‘zida mujassamlashtirgan barkamol shaxsni 

tarbiyalash dolzarb vazifalardan biridir. 

